
Kirish 

Birlashgan Millatlar Tashkiloti (BMT)ning Oziq-ovqat va qishloq xo‘jaligi tashkiloti 

(FAO) hamda Jahon sog‘liqni saqlash tashkiloti (WHO) ma‘lumotlariga ko‘ra, hozirgi vaqtda 

dunyoda deyarli har to‘qqiz odamning biri toyib ovqatlanmayapti bu degani sayyoramiz 

aholisining 10 foizidan ziyodi [5] to‘laqonli ravishda ovqatlanmaslik, eng asosiy mikroelement 

va vitaminlar yetishmasligi muammosini boshidan kechirmoqda. 

“Yer yuzi aholisining tez ko‘payib borayotgani bilan oziq-ovqat mahsulotlari ishlab 

chiqarish hajmining o‘sish imkoniyatlari cheklangani o‘rtasidagi tafovut oziq-ovqat dasturini 

hal etish masalasi yildan-yilga keskinlashib borayotganining asosiy sababi ekani, natijada atrof-

muhitning ekologik jihatdan buzilishi hamon davom etayotgani, iqlim o‘zgarishlarining 

oldindan aytib bo‘lmaydigan oqibatlari, tez-tez takrorlanayotgan qurg‘oqchilik va suv 

resurslari taqchilligi, jumladan, sug‘orish uchun yer osti suvlarining tugab borayotgani, 

irrigasiya-meliorasiya va yerlarning unumdorligini qayta tiklashga yo‘naltiriladigan 

investisiyalarning yetarli emasligi oziq-ovqat xavfsizligini ta’minlash borasida hal etishni talab 

qilayotgan o‘ta muhim muammolardir, shuningdek, qishloq xo‘jaligini isloh qilish va oziq-ovqat 

xavfsizligini ta’minlash shubhasiz, biz uchun eng muhim vazifa bo‘lishi” [1; B.1-2] hozirgi 

kunning dolzarb masalasi sanaladi. 

Dunyo aholisining hayot faoliyati sifati har jihatdan sifatli oziq-ovqat bilan qay darajada 

ta’minlanganligiga bog‘liq. Davlatlarni hal qilishi lozim bo‘lgan asosiy masalalaridan biri ham 

oziq-ovqat muammosi hisoblanadi va bunda oziq-ovqat xavfsizligiga tahdid ko‘pincha global 

ochlikka olib keladi. Har bir mamlakat o‘zining iqlim sharoiti, yer unumdorligi, intensiv qishloq 

xo‘jaligi, o‘simlikchilik mahsulotlarini qay darajada yetishtirishi, sanoatning rivojlanganlik 

darajasiga qarab bu muammoni turli xil usullar orqali hal qilmoqdalar. Ammo shunda ham 

iqtisodiyoti qoloq, aholi soni yuqori mamlakatlar oziq-ovqat taqchilligi muammosini to‘la to‘kis 

hal eta olishmayapti. Buning oqibatida esa insonlarda toyib ovqatlanmaslik, ochlik, 

kambag‘allik, qashshoqlik ko‘rsatkichlari o‘sib bormoqda. Ma’lumotlarga ko‘ra, 2021 yilda 

jahon aholisining 770 million nafari toyib ovqatlanmagan. Bugungi kunga kelib dunyo boylab 

tarqalayotgan turli xil kasalliklar tufayli ular soni yaqin kelajakda ikki barobarga oshishi 

kutilmoqda [5]. O‘zbekiston ocharchilik darajasi bo‘yicha 2019-yilda global ochlik indeksida 

180 dan ortiq mamlakat ichida 10,7 ball bilan 49-o‘rinni [6] egallagan bo‘lsa, 2020-yilda ushbu 

indeksda 6,7 ball bilan 30-o‘ringa ko‘tarildi [7], 2021 yilda esa 5,6 ball bilan 21-o‘ringa [8] 

erishdi. Masalaning yana bir tomoni qishloq xoʻjaligi dunyodagi eng katta ish beruvchi 

tarmoqdir. Bugungi kunda jami dunyo aholi bandligining o‘rtacha 23,4 foizi, O‘zbekistonda esa 

jami aholi bandligining 9,7 foizi [9] aynan shu sohaga tо‘g‘ri keladi. 

Ammo iqtisodiyot tarmoqlari tarkibida qishloq xo‘jaligida band bo‘lganlar ulushi 

kamayib bormoqda. Bu esa yildan yilga urbanizatsiya darajasi oshib borayotganini anglatib, 

qishloq xo‘jaligiga mo‘ljallangan yerlardan maksimal darajada foydalanish, bir mavsum 

doirasida bir necha marta hosil yig‘ib olish hamda o‘sib borayotgan aholi ehtiyojlarini yuqori 

darajada qondirish uchun yechimlar qidirshni taqozo etadi. Ushbu sharoitda eng rentabelli 

bo‘ladigan qishloq xo‘jaligi ekinlarini tanlashda tabiiy-iqlim omillari, transport tarmoqlarining 

rivojlanishi, mintaqada u yoki bu mahsulotlarni qayta ishlashga mo‘ljallangan qayta ishlash 

korxonalarining mavjudligi katta ta’sir o‘tkazadi. Demak aholini oziq-ovqatga bo‘lgan talabini 

qondirish bo‘yicha yechimlar mavjud bo‘ib, ularning asosiy yo‘nalishlaridan biri bu - 

o‘simlikchilik tarmog‘idir. 

Tadqiqot metodologiyasi 

Maqolada ilmiy abstraksiyalash, tahlil va sintez, induksiya va deduksiya, taqqoslama 

tahlil, statistik guruhlash usullaridan foydalanilgan.  

Tahlil va natijalar 

Mamlakatni oziq-ovqat bilan ta’minlashning muhim rezervi qishloq xo‘jaligi 

mahsulotlari, xom-ashyo va oziq-ovqatning mintaqaviy fondlarini yaratishdir. Mamlakatimiz 

qishloq xo‘jaligida o‘tkazilayotgan tub iqtisodiy islohotlar va tarkibiy o‘zgarishlar natijasida 

paxta, g‘alla, sabzavot va mevalardan yuqori hamda sifatli hosil olinmoqda [2; B. 359]. 

Statistika ma‘lumotlariga ko‘ra (1-rasm), 2000 yildan 2022 yillar oralig‘ida don va 

dukkakli o‘simlik mahsulotlari qariyb ikki barobar, kartoshka yetishtirish 4 barobar, 

sabzovotlar 4 barobar, poliz mahsulotlari 3 barobar, meva va rezavorlar 3 barobar hamda uzum 

yetishtirish 2,5 barobarga oshgan. Bunday natijalarga navlarning biologik xususiyatlaridan 

kelib chiqib, har bir mintaqaning tabiiy-iqlim sharoitiga mos navlarni to‘g‘ri tanlash va 

joylashtirish, gektaridan 60-70 sentnerdan hosil yetishtirish boyicha aniq agrotexnik tavsiyalar 

va ilmiy asoslangan intensiv texnologiyalarning ishlab chiqilganligi va keng joriy etilayotganligi 

hisobiga erishilmoqda. Bunday natijalarni yanada oshirish va maksimal darajada 

samaradorlikka erishish uchun yuqorida aytib o‘tilganidek sohaga ilg‘or yangiliklarni, 

inovatsion ishlanmalarni hamda mahsuldorlik ko‘rsatkichlarini eng kam resurs evaziga 

yuqoriga ko‘tarib beruvchi foydali intelektual ishlanmalarni kechiktirmasdan birinchi 

navbatda joriy qilishimiz talab etiladi.    

1-rasm. 2000-2022-yillarda ishlab chiqarilgan dehqonchilik va o‘simlikchilik 

mahsulotlari  ishlab chiqarish dinamikasi, ming tonna [3] 

 

Tahlillarga kо‘ra, 2022-yilda ishlab chiqarilgan qishloq xo‘jaligi mahsulotlari hajmi 

326433,5 mlrd, so‘mni yoki 2021 yilga nisbatan o‘sish ko‘rsatkichi 103 % ni, shu jumladan, 

o‘simlikchilik mahsulotlari – 121749,5 mlrd, so‘mni o‘tgan yilga nisbatan o‘sish ko‘rsatkichi 

103,5%, chorvachilik mahsulotlari – 155218,5 mlrd, so‘mni avvalgi yilga nisbatan o‘sish 

ko‘rsatkichi 102,6 % tashkil qildi. Shundan qishloq xo‘jaligi mahsulotlari ishlab chiqarish 

hajmida o‘simlikchilkning ulushi 50,7 foizni va chorvachilik mahsulotlarining ulushi 49,3 foizni 

tashkil qilgan [4] (1-jadval). 

1-jadval 

О‘zbekiston Respublikasida qishloq xo‘jali tarmog‘ining asosiy ko‘rsatkichlari [3] 

 

Tadqiq etilayotgan davr davomida aholi jon boshiga ishlab chiqarilgan qishloq xo‘jaliugi 

mahsulotlari 2018 yilda 5919,9 ming so‘mdan 2022 yilga kelib 9324,2 ming so‘m yoki 157,5 % 

ga o‘sganini ko‘rishimiz mumkin (2-rasm). Albatta bu sezilarli ko‘rsatkich sanalsada, bizning 

iqlim sharoitimiz, yerlarimizning unumdorlik holati bu raqamlarni yanada oshirish imkoni 

beradi. Biz esa mahsulot yetishtirshning yangicha yo‘llarini va metodlarini ishlab chiqishimiz 

va tezroq sohaga tatbiq qilishimiz zarur. 

 

2-rasm. О‘zbekiston Respublikasida aholi jon boshiga ishlab chiqarilgan qishloq 

xo‘jaligi mahsulotlari [3] 

2002-2022 yillar davomida qishloq xo‘jaligida mulkchilik shakli o‘zgarishi bilan 

hosildorlik ko‘rsatkichlari yil sayin oshib borganligini ko‘rish mumkin. 2002-2022 yillar 

davomida don mahsulotlarining o‘rtacha hosildorligi 39 sentnerdan 41,3 sentnerga, kartoshka 

hosildorligi 143,7 sentnerdan 202,4 sentnerga, sabzavotlar 193,8 sentnerdan 237,2 sentnerga 

hamda oziqbop poliz mahsulotlari 138,1 sentnerdan 178,5 sentnerga, shuningdek, meva va 

rezavorlar 97,2 sentnerdan 127,9 sentnerga, uzum esa 113 sentnerdan 157,4 sentnerga 

oshganligini kuzatish mumkin (3-rasm). 

 

3-rasm. О‘zbekiston Respublikasida qishloq xo‘ajligi ekinlari hosildorligi [3] 

Xulosa va takliflar 

Statistik tahlil natijalarga ko‘ra, respublikada amalga oshirilayetgan agrar iqtisodiy 

islohotlar qishloq xo‘jaligi, shu jumladan o‘simlikchilik tarmog‘ini rivojlanishiga ijobiy ta’sir 

etmoqda. О‘simlikchilik tarmog‘ining barqaror rivojlanishi va daromadliligi, eng avvalo, 

yetishtirilgan mahsulotlardan oqilona foydalanish darajasiga bog‘liq. Ishlab chiqarilgan 

mahsulotlarni sotish bilan bog‘liq muammolar yuzaga kelganda, о‘simlikchilik mahsulotlari 

xom ashyosini emas, balki qayta ishlangan mahsulotlarni sotish maqsadga muvofiq. 

О‘simlikchilik tarmog‘i mahsulotlarini yetishtirilgan joylarda qayta ishlash iqtisodiy jihatdan 

foydali bo‘lib, bu barcha yetishtirilgan mahsulotlardan oqilona foydalanish imkonini beradi. 

Bozor munosabatlari sharoitida о‘simlikchilik tarmog‘ida ishlab chiqarishni talabga 

yo‘naltirilgan taqdirdagina barqaror rivojlanishini ta’minlash mumkin. Marketing xizmatlarini, 

birinchidan, keng turdagi va katta hajmdagi mahsulot ishlab chiqarishga ixtisoslashgan yirik 

qishloq xo‘jaligi korxonalarida, ya’ni klaster, kooperasiya shakllarida, ikkinchidan, 

mahsulotning salmoqli qismini o‘z ma’muriy hududidan tashqariga sotuvchi qishloq xо‘jaligi 

mahsulotlari ishlab chiqaruvchi xо‘jaliklarda tashkil etish maqsadga muvofiqdir. Shu bilan 

birga, qishloq xо‘jaligi tarmog‘ining о‘ziga xos hususityalaridan kelib chiqqan holda davlat 

tomonidan qо‘llab qо‘vvatlash mexanizmlarini ham takomillashtirib borish zarur. Xususan, 

davlat tovar ishlab chiqaruvchilarga ma'lum moddiy resurslarni sotib olish xarajatlarining bir 

qismini qoplashi, qisqa muddatli va uzoq muddatli kreditlar bo‘yicha foiz stavkalarini 

subsidiyalashi maqsadga muvofiqdir. Oʻsimlikchilik mahsulotlarini ishlab chiqarish va import 

oʻrnini bosishning iqtisodiy samaradorligini oshirish uchun davlat tomonidan qoʻllab-

quvvatlanadigan mablagʻlarni koʻpaytirish zarur. 
 

 

Адабиётлар/Литература/References: 

 

1. Mirziyoev Sh.M. O‘zbekiston Respublikasi Prezidentining Oliy Majlisga 

murojaatnomasi.2018 yil 28 dekabr //Xalq so‘zi, 2018 yil 29 dekabr 

2. Ergashev R. X., Fayziyeva S. S., Xamrayeva S. N. Qishloq xoʻjaligi iqtisodiyoti //Toshkent" 

Iqtisod moliya. – 2018.  

3. O‘zbekiston Respublikasi Prezidenti huzuridagi statistika agentligi ma’lumotlari  

4. https://stat.uz/images/uploads/reliz2021/press-reliz-uzb-25_10_2022.pdf 

5. https://www.fao.org/documents/card/en/c/cc2211en 

6. Globalhungerindex.org/pdf/en/2019/Uzbekistan.pdf 

7. Globalhungerindex.org/pdf/en/2020/Uzbekistan.pdf 

8. https://www.globalhungerindex.org/ranking.html 

9. https://www.theglobaleconomy.com/rankings/employmentinagriculture/ 

10. Xamrayeva S. 2022. DEHQONCHILIK TARMOG‘INI INNOVATSION RIVOJLANTIRISH 

ISTIQBOLLARI. Иқтисодиёт ва инновацион технологиялар. 10, 5 (окт. 2022), 194–

203.  

https://www.theglobaleconomy.com/rankings/employmentinagriculture/


 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 4 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 
“Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият 

 

Таҳририят манзили: 

Тошкент шаҳри, Яккасарой тумани, 

Кичик Бешёғоч кўчаси, 70/10-уй. 

Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz 

 

 

  ISSN: 2181-1342 (Online) 

    Сайт: https://scienceproblems.uz 

    DOI: 10.47390/A1342V3I4Y2023 

 

mailto:scienceproblems.uz@gmail.com
https://t.me/scienceproblems_uz
https://scienceproblems.uz/

